Republika e Kosovés

Republika Kosovo - Republic of Kosovo
Kuvendi - Skupstina - Assembly

TRANSKRIPT

| MBLEDHJES PLENARE TE KUVENDIT TE REPUBLIKES SE KOSOVES,
E MBAJTUR ME 26 DHJETOR 2018

SA PLENARNE SEDNICE SKUPSTINE REPUBLIKE KOSOVA,
ODRZANE 26. DECEMBRA 2018. GODINE

DHJETOR - DECEMBAR
2018



Rendi i dités

1. Adresimi i Presidentit t€¢ Republikés sé Kosovés, Shkélgesia e Tij, Hashim Thaci, deputetéve
té Kuvendit té Republikés té Kosovés

Dnevni red

1.0Obrac¢anje Predsednika Republike Kosova, Njegovog ekselenciji, Hashim Thagi,
poslanicima Skupstine Republike Kosova



Mbledhjen e drejtoi kryetari i Kuvendit, z. Kadri Veseli.

KRYETARI: I nderuar president i Republikés sé Kosovés,

Shkélgesia juaj, zoti Hashim Thagi,

Té nderuar kolegé deputeté,

| nderuar Kabinet geveritar,

Té nderuar pérfagésues té organizatave jogeveritare,

Té nderuara media,

Dhe ju té tjeré té pranishém né kété seanceg,

| hap punimet e seancés plenare t€ Kuvendit té Republikés s& Kosovés me pikén e vetme té
rendit té dités:

1. Adresimi i Presidentit té Republikés sé Kosovés, Shkélgesia e Tij, Hashim Thagi,
deputetéve té Kuvendit té Republikés té Kosovés

Té nderuar deputeté,

Presidenti i Republikés sé Kosovés, zoti Hashim Thagci, né pajtim me nenin 84, paragrafi 30 té
Kushtetutés sé Republikés sé Kosovés do ta mbajé fjalimin vjetor pérkitazi me fushéveprimtariné
e tij.

Ftoj presidentin e Republikés sé Kosovés, zotin Hashim Thagi, gé ta marré fjalén. Urdhéro, i
nderuar president!

PRESIDENTI HASHIM THACI: Faleminderit!

| nderuar kryetar i Kuvendit, z. Kadri Veseli,

E nderuar Kryesi e Kuvendit,

Té nderuar anétaré té Qeverisé sé Republikés sé Kosoveés,

Té nderuar deputeté té& Kuvendit t€ Republikés sé Kosoveés,

Té nderuar gytetaré té Republikés sé Kosovés,

Jam i lumtur dhe krenar té prezantoj té arriturat e Kosovés né kété vit jubilar gé po e 1émé prapa.

Né té njéjtén kohé Ju kérkoj falje pér thirrjen e shpejté té késaj seance pér shkak té agjendés gé
kam ditét e ardhshme.

Pra, té tregoj pér rrugén qé kemi pérpara dhe mundésité qé sjell pér zhvillim edhe mé té madh té
Republikés soné.

Viti 2018 ishte vit jubilar, né té cilin shénuam dekadén e paré té shtetit té Kosovés.



Né dhjeté dité festime né muajin shkurt jané shpalosur té arriturat e Kosovés né dhjetévjetorin e
paré né cdo fushé té jetés.

Duke u marré me ¢éshtjet e pérditshme nganjéheré harrojmé té shohim se sa larg kemi arritur.
Prandaj, dhjeté dité festé ishin rast i miré pér té kujtuar se ku kemi gené dhe ku jemi sot. Nga njé
vend i shkatérruar nga gjenocidi i ushtruar nga shteti i Serbisé, jemi ngritur né njé shtet té
pavarur e sovran:

- Me zhvillimin mé té shpejté ekonomik né rajon;

- Me legjislacionin mé té avancuar né rajon;

- Me institucione demokratike, efektive e té géndrueshme;

- Me suksese né shéndetési e arsim, né shkencé e art, né sport e né kulturé.

I kujtuam sakrificat dhe angazhimin pér liri.

Do t’u jemi pérheré mirénjohés atyre q€ dhané ¢do gjé pér lirin€ q€ gézojmé ne sot.

Déshmoréve dhe familjeve té tyre.

Dhe, zotohemi gé do té béjmé ¢do gjé gé vuajtjet té mos pérsériten pér askénd.

Kété e béjmé pér gjeneratat qé do té vijné.

Por, e béjmé edhe pér gytetarét e sotém té Kosoveés, heronjté e vérteté té suksesit t€ Kosovés.
Fillimi i vitit 2018 shénon njé sukses pér Kosovén, pér cka e falénderoi kryeministrin Haradinaj,
ju deputeté gé e votuat demarkacionin me Malin e Zi dhe i hapét rrugé vendit pér té ardhmen, si
dhe gé eliminuat tendencén e themelimit t& Asociacionit t¢ komunave me shumicé serbe gé
tingéllonte sikur themelimi i njé republike serbe né Kosové. Si president i vendit zotohem se
dicka e tillé nuk do té ndodhé né asnjé rrethané.

Té nderuar deputeté,

Té nderuara zonja dhe zotérin;j,

Si president i vendit edhe né vitin 2018 kam pérfagésuar vendin, brenda dhe jashté.

Kam pritur né Kosové presidentin Pahor té Sllovenisé dhe presidentin Junker té BE-Sé,

kancelarin Kurz té Austrisé dhe ministrin e Jashtém té Greqisé dhe shumé burréshtetas dhe
ministra e lideré té tjeré té botés.



Kam realizuar vizita bilaterale né Shtetet e Bashkuara t¢ Amerikés, né Gjermani, né Britani té
Madhe, por edhe né vendet e rajonit, né Bullgari, né Shqipéri, né Mal té Zi dhe né Magedoni.
Kam pérfagésuar Kosovén né forumet mé té réndésishme ndérkombétare, si takimi i Forumit
Ekonomik Botéror né Davos dhe takime té tjera té kétij forumi né Montreal t¢ Kanadasé dhe
Gjenevé té Zvicrés.

Po ashtu, e kam pérfagésuar edhe né Asamblené e Pérgjithshme t€ Kombeve té Bashkuara dhe né
Forumin e Pages né Paris. Kam pérfagésuar Kosovén edhe né Samitin e Sofjes t€ BE-sé dhe
vendeve té Ballkanit Peréndimor, né Samitin e Alpbach né Austri, né Konferencén e Sigurisé sé
Munihut.

Por, edhe né hapjen e Lojérave Olimpike Dimérore né Kore. Né Jerevan té Armenisé, sé bashku
me ministrin e Jashtém Pacolli, né samitin e vendeve té Organizatés sé Frankofonisé kemi
avancuar postin toné nga shtet vézhgues né anétar té asociuar.

Né té gjitha kéto forume kemi béré té garté gqé Kosova éshté e pércaktuar pér page té
géndrueshme né rajon dhe mé gjeré. Qé Kosova éshté e pérkushtuar pér dialog dhe page. Q&
Kosova angazhohet me téré forcat qé sa mé paré té béhet anétare e NATO-s dhe e BE-sé.

Té nderuar deputeté,
Té nderuar gytetaré té Kosovés,
Edhe viti 2018 ka pasur momente kur éshté béré i réndé dhe kur kemi pérjetuar humbije.

Kété vit kemi humbur Adem Demacin dhe Fadil Vokrrin. Nuk ka fjalé gé pérshkruajné kéto
humbje. Do ta ruajmé dhe nderojmé kujtimin duke vazhduar té punojmé pér até gé éndérronin
edhe ata.

Dhimbje kemi pérjetuar edhe nga mospranimi i Kosovés né Interpol, por edhe pér shkak té
vonimit té vendimit pér liberalizimin e vizave pér qytetarét tané nga ana e BE-sé.

Jam krenar gé si shtet, si shogéri, kemi béré ¢do gjé gé éshté kérkuar nga ne. Kemi plotésuar ¢do
kriter, edhe pér anétarésim né Interpol, edhe pér liberalizim té vizave. Mungesa e vendimit té

drejté né kéto dy raste nuk éshté humbje pér ne.

Por, nuk éshté as dekurajim gé té vazhdojmé pér forcimin e shtetit toné. Kété e bé&jmé, sepse mbi
té gjitha éshté né interesin toné, né dobiné toné.

Jemi pérballur edhe me plagét e hapura nga e kaluara e dhimbshme.



Kam eméruar EKipin Pérgatitor pér themelimin e Komisionit pér té Vértetén dhe Pajtimin.

Kam dekoruar zonjén Vasfije Krasnigi-Goodman pér guximin gé té flasé hapur dhe té kérkojé
drejtési pér vete dhe pér mijéra viktima té tjera té dhunés seksuale, té ushtruar nga forcat policore
dhe ushtarake té shtetit serb gjaté luftés né Kosové.

Jam ndier krenar sidomos me té arriturat e artistéve dhe sportistéve tané. Si cdo qytetar tjetér i
Kosovés, jam krenar me té arriturat e kéngétareve tona né boté, me té arriturat e piktoréve dhe
arkitektéve.

Jam krenar me té arriturat e t& xhudistéve. Me té arriturat e futbollistéve tané. Eshté béré e gjaté
lista pér t’i pérmendur me emér njé nga njé.

Si president mé ka gézuar fakti qé kam dekretuar pakon e ligjeve pér reformén né sistemin e
drejtésisé. Q& nga dita e paré né Zyrén e Presidentit, jam angazhuar gé té pérkrah sa mé shumé
fugizimin e drejtésisé.

Kjo pako gé pérfshin ndryshimet né Kodin Penal, Ligjin pér gjykatat, pér pérgjegjésiné
disiplinore té gjyqtaréve dhe prokuroréve, Ligjin pér kompetencat e zgjeruara pér konfiskimin e
pasurisé dhe ligje té tjera, gé do té forcojné edhe mé tutje sistemin toné té drejtésise.

Natyrisht Kosova ka nevojé pér geverisje edhe mé efektive, edhe mé efikase, edhe me afér
qytetaréve, té realizojné edhe mé shumé té drejta pér njé jeté edhe mé té miré. Shpresoj pér
angazhimin e té gjithéve, sepse geverisja e vendit duhet té jeté né pérputhshméri me vullnetin
dhe zotimet e gytetaréve. Cdo puné e miré do ta keté pérkrahjen time si president.

Por, zonja dhe zotérinj,
Jam ndier vecanérisht i lumtur dhe krenar qé tek uné kané arritur pér dekretim tri ligjet, me té
cilat hapet rruga gé Forca e Sigurisé sé Kosovés té béhet ushtri e Kosovés.

Shpesh jam ndier i vetmuar né angazhimin tim pér themelimin e ushtrisé sé Kosovés. Por, jam i
lumtur gé né fund i téré spektri politik i Kosovés u bé bashké rreth Kkétij synimi pér
transformimin e FSK-sé. Ushtaréve té Forcés sé Sigurisé sé Kosovés u them se ata e kané
merituar gé moti kété. Me punén e tyre, me profesionalizmin e tyre, ata gé moti jané ushtaré té
Kosovés.

Forca e Sigurisé sé Kosovés do té vazhdojé té mbetet forcé profesionale e standardeve t¢ NATO-
s, forcé shumetnike, né shérbim té té gjithé qytetaréve dhe né shérbim té pages né Kosové, né
rajon dhe mé gjeré.



E mirépres edhe faktin qé spektri politik kosovar ka filluar té béhet bashké rreth sfidave dhe
mundésive imediate pér shtetin toné. E theksoj pér rritjen e miréqgeverisjes, pérgjegjésise,
transparencés, luftés kundér korrupsionit dhe krimit té organizuar dhe thellimit té reformave
demokratike. Uniteti i spektrit politik kosovar ka gené dhe mbetet imediat né rrugétimin toné pér
sukses.

Né radhé té paré e kam fjalén pér sfidén e arritjes sé njé marréveshjeje pagésore me Serbiné. Me
Serbiné kemi njé shekull armigési. Shteti i Serbisé ka vraré rreth 13 500 civilé shqiptaré né
Kosové, ka dhunuar rreth 20 000 gra shqiptare, rreth 1 milion gytetaré t¢ Kosovés jané débuar
dhunshém deri né pérmasa gjenocidi e spastrimi etnik. Rreth 40 % e infrastrukturés éshté
shkatérruar nga shteti i Serbisé, me mijéra té zhdukur gé ende nuk dihet pér fatin e tyre dhe pér
fat t€ keq ende askush nga ai aparat i agresionit serb nuk éshté ndéshkuar, por éshté koha té
shikojmé nga e ardhmja.

E kemi fituar luftén, ndonése me ¢cmim té larté. Tani éshté koha ta fitojmé edhe pagen me
Serbiné. Pér veten toné dhe pér gjeneratat qé do té vijné.

Prandaj e mirépres themelimin e EKipit negociator nga Kuvendi i Kosovés dhe fillimin e punés
pér marréveshjen me Serbiné. Ky Ekip negociator ka legjitimitetin

dhe autoritetin té kryejé angazhimet e veta né pérputhshméri edhe me rezolutén e Kuvendi té
Kosovés dhe do ta keté pérkrahjen time.

Marréveshja me Serbiné duhet té jeté pérfundimtare, gjithépérfshirése, e arritur né proces
pagésor e té ndérmjetésuar nga Bashkimin Evropian dhe mbéshtetur plotésisht nga SHBA-ja.

Kjo marréveshje duhet t’i sjellé Kosovés njohjen nga Serbia dhe anétarésimin né Kombet e
Bashkuara. Ndérsa, rajonit dhe Evropés do t’i sjell€ paqge t€ géndrueshme dhe stabilitet.

Té nderuar deputeté,
Dy letra té arritura né zyrén time kété muaj tregojné se jemi né rrugé té drejté.

Letra e presidentit Macron té Francés e lavdéron angazhimin toné pér page e stabilitet. Por, edhe
mé e fugishme éshté letra e presidentit Trump, e shtetit mé té afért me ne.

| jemi mirénjohés SHBA-sé gé né letrén e tij presidenti Tramp e dallon Kosovén si partner
vendimtar pér pagen dhe zhvillimin né téré kontinentin e Evropés.

Duhet té€ marrim me seriozitetin mé té thellé ftesén e presidentit Trump kur thoté qé “nxis ju dhe



liderét e Kosovés g€ ta shfrytézoni két€ moment unik” dhe “t€ flisni me njé z& té vetém gjaté
negociatave pér paqge’.

Kemi pérkrahjen e mikut mé té madh dhe shtetit mé té fugishém, SHBA-sé. Kjo na béné té
ndihemi krenaré si popullata mé proamerikane né boté.

E kemi pérkrahjen e BE-sé dhe té shteteve anétare té saj. E kemi pérkrahjen e botés pér té arritur
marréveshje pagésore, pérfundimtare dhe gjithépérfshirése me Serbiné.

Té humbim kété rast, si¢ thoté edhe presidenti Trump né letrén e tij, do té ishte kthim tragjik
prapa dhe do té humbnim njé mundési gé nuk do té pérséritet edhe njé kohé té gjaté.

Té nderuar gytetaré té Republikés sé Kosovés,
Sot, si President i Kosovés, nga foltorja e Kuvendit t¢ Republikés sé Kosovés, né emér té
qytetaréve dhe lidershipit té Kosovés konfirmoj se Kosova éshté gati pér dialog.

Kosova zotohet se do ta arrijé marréveshjen finale me Serbiné gé nénkupton marréveshjen finale,
njohje nga Serbia, ndryshimin e rezolutés 12 44, anétarésim né OKB.

Lidershipi dhe qytetarét e Kosovés presin me padurim bekimin e késaj marréveshjeje né
Shtépiné e Bardhé, nén lidershipin tuaj, i nderuar president Trump.

Té nderuar deputeté,
Té nderuar gytetaré té Kosovés,
Urime festat e fundvitit, Krishtlindjet dhe Viti i Ri! Gézuar! Faleminderit!

KRYETARI: Faleminderit!

Té nderuar deputeté,

E falénderoj presidentin e Republikés sé Kosovés, zotin Hashim Thagi, pér fjalimin vjetor para
deputetéve té Kuvendit té€ Republikés sé Kosovés.

Me kété i mbyll punimet e késaj seance. Faleminderit!

E pérgatiti:
Njésia pér Transkriptim dhe Lekturé



